«Кредит нарығының жағдайы және өлшемдерінің болжамы» екінші деңгейдегі банктерге зерттеу жүргізу, 2013 жылғы қаңтар

2012 жылдың 4-тоқсанында заң тұлғалар тарапынан кредиттік ресурстарға сұраныстың өсуінің кейбір баяулауы байқалды, бұл негізінен маусымдық фактордың  ықпалымен  түсіндіріледі. Банк секторындағы бәсекелестіктің  ұлғаюы ұсынылатын  өнімдер мен кредиттеудің  икемді баға емес талаптарын пайдалану құрылымын кеңейтуге ықпал етті. Клиенттердің  төлем қабілеттілігін бағалауға  жеке тұрғыдан қарау қарыз алушылармен  жұмыс кезіндегі басты басымдылық  болып табылады. Оған қоса, жаңа кредиттер  беру кезінде жоғары консерватизм деңгейі әлі де қалып отыр. Несие  портфелін жұмыс істемейтін қарыздардан тазарту бойынша  жұмыс  жалғастырылды. 
I. Корпоративтік секторды кредиттеу нарығы

2012 жылдың  4-тоқсанының қорытындылары банктердің сараланған кредит саясатының және тәуекелдерді мұқият бағалаудың  жалғасып  отырғандығын көрсетті. Қарыз алушылармен ұзақ мерзімді әріптестік қатынастарды орнату мен қолдау мақсатында банктер жекелеген клиенттерге кредиттерді  жеңілдік жағдайымен  ұсынады.   
	1-диаграмма. Кәсіпорындардың банктердің кредиттік ресурстарына сұранысының және кредиттеу  өсуі қарқынының өзгеруі

	[image: image1.png]1ToK 2TOK 3TOK 4TOK 1TOK 2TOK 3 TOK 4 TOK 1TOK 2TOK 3 TOK 4 TOK 1 TOK
2010 2010 2010 2010 2011 2011 2011 2011 2012 2012 2012 2012 2013

e Hakrer (comak ock)  ==#=KyTy (comsxak ocs)  ==+==KpeauTIeyain ecy KapKbIHBI (aHBIKTaMA PETiHAE)





	Дерек көзі:ҚРҰБ

	2-диаграмма. Объектілер және кредиттеу мақсаттары бойынша қаржыландырудың  өзгеруі

	Дерек көзі:ҚРҰБ


1. Талданып отырған кезеңде кредитке сұраныстың  ұлғаюын атап өткен банктердің үлесі 2012 жылдың 3-тоқсанында 59%-дан  төмендеп, 53%-ды құрады (1-диаграмма
), бұл негізінен маусымдық фактордың ықпалымен  түсіндіріледі. ҚҚК
 деректері бойынша қаржылық емес ұйымдарды кредиттеудің өсу қарқыны ағымдағы кезеңде 3%-ды  құрады, 2012 жылдың 3-тоқсанында бұл көрсеткіш 1%-ды  құрады. 

Қарыз алушылардың тарапынан айналым қаражатын толтыруға кредиттерге, бұрын алған кредиттерді  қайта  қаржыландыруға, сондай-ақ негізгі  құралдарды сатып алуға, жөндеуге  және  құрылысына  ұзақ мерзімді қарыздарға  сұраныс сақталуда  (2-диаграмма). 
Мемлекеттік бағдарламалар шеңберінде бөлінетін кредиттік ресурстардың  талаптарын банктер өздерінің кредиттік өнімдерімен салыстырғанда, атап айтқанда  кредиттеу мерзімдері мен құны бойынша анағұрлым тартымды деп қарастырады. Сонымен  бірге көптеген банктер корпоративтік клиенттермен әріптестік  қарым-қатынастарды орнату мен қолдау  үшін қазіргі банк  өнімдерінің толық  спектрін, компания  қызметкерлері  үшін кредиттер  бойынша  қолайлы  жағдайларды ұсынуды  қоса, ұсынып  отыр.
	
3-диаграмма.  Қаржыландыру түрлері бойынша кредиттерге сұраныстың өзгеруі

	 Дерек көзі: ҚРҰБ

	4-диаграмма. Кредит саясатының өзгеруі

	 Дерек көзі: ҚРҰБ


Бұдан басқа, банктер кредиттік өтінімдерді қарау, қаржылық жай-күйді бағалау және кредит беру туралы шешім қабылдау бойынша бизнес-процестерді оңтайландыру жұмысын жүргізді.
Банктердің пікіртерім нәтижелері бойынша халықаралық қаржы институттарының (АДБ, ЕҚДБ) қаржыландыру бағдарламалары бойынша кредиттерге және қысқа мерзімді ақша үзінділерін жабуға арналған овердрафтарға сұраныстың сақталуы байқалды. Бұл ретте  банктер коммерциялық жылжымайтын мүлікке және  лизингке кредиттерге сұраныстың кейбір төмендеуін атап өтті, бұл осы өнімдердің талаптары бойынша төменгі тартымдылықпен түсіндіріледі  (3-диаграмма).

Банктердің шағын бизнес субъектілері үшін жаңа өнім - «микрокредитті» белсенді түрде ұсынғандығын атап өткен жөн, оның ең басты ерекшелігі жеңілдетілген беру талаптары (қаржылық жай-күйге төменгі талаптар, қараудың қысқа мерзімі) болып табылады. Микрокредиттің  банктің стандартты өнімдерінен негізгі ерекшелігі тек 3 құжатты пайдалану болып табылады - жеңілдетілген баланс, пайда және зиян туралы есеп және ақша қаражатының қозғалысы туралы есеп. Бұл ретте осы өнімнің жеңілдетілген талаптары банктің тәуекелдерін ұлғайтады, тиісінше оның пайыздық мөлшерлемелеріне әсер етеді, олар стандарттықтардан едәуір жоғары. Осылайша, көптеген банктер шағын бизнесті микрокредиттеу жүйесін ендіруге мүдделі, себебі жоғары пайыздық мөлшерлемелер банктерге қысқа мерзімде жоғары кірістілік алуға мүмкіндік береді. Осы уақытта  микрокредит беру және клиенттік базаны ұлғайту рәсімдерін стандарттау мақсатында кейбір  банктер скоринг жүйесін пайдалануды жоспарлап отыр. 

2013 жылғы 1-тоқсанда банктердің 41%-ы  қаржылық емес ұйымдар тарапынан кредиттік ресурстарға сұраныстың өсуін күтеді, респонденттердің 53%-ы сұраныс өзгермейді деп болжамдайды және барлық банктердің 6%-ы  корпоративтік сектор тарапынан кредиттік ресурстарға сұраныстың төмендеуін күтеді.
2. 2012 жылғы 4-тоқсандағы корпоративтік секторға қатысты  кредиттік саясат банктердің 97%-да өзгерген жоқ және банктердің 3%-да ғана  кредиттік саясат қатаңдатылды (4-диаграмма). Осы қатаңдату кредиттер бойынша талаптарды қатаңдату емес, кейбір барынша тәуекелді қарыз алушылардың қаржылық жай-күйіне аса мұқият мониторинг жүргізуді және бағалауды білдіреді. Бұдан басқа, кредиттік саясатты қатаңдатуды атап өткен банктер, активтердің көлемі бойынша 15 ірі банкке кірмейді, осыған байланысты кредиттік саясаттың елеулі қатаюы болған жоқ.  
Сонымен қатар, кредиттеу нарығындағы бәсекелестіктің жоғары деңгейі банктерді өтінімдерді қарау кезінде әрбір қарыз алушыға  жеке тәсілді пайдалануды ынталандырады. Бұл ретте банктердің адал талаптармен қарыз алу үшін қарыз алушыларға қоятын негізгі талаптары қарыз алушының тұрақты төлем қабілеттілігі, тұрақты бизнестің болуы, компанияның айқын қаржылық есептілігі және өтімді кепіл мүлкі болып табылады. Өз кезегінде қарыз алушылардың жеңілдік жағдайындағы ұзақ мерзімді кредиттерге ең көп қажеттілігі бар. Алайда ұзақ мерзімді қорландыру көздерінің шектеулігіне байланысты банктер толық көлемде кәсіпорындар тарапынан болған сұранысты қанағаттандырмайды. 

3. Кредиттеу талаптары бойынша 2012 жылғы 4-тоқсанда кредиттеудің тәуекелді түрлері бойынша маржаның айтарлықтай ұлғаюы (респонденттердің 6%-ы) және кредиттердің кепілдік қамтамасыз етуіне талаптардың қатаюы (респонденттердің 9%-ы) байқалды. Бұл ретте 2013 жылғы 1-тоқсанда респонденттердің 90% астамы кредитер берудің бағалық
 және бағалық емес
 талаптарының айтарлықтай өзгерістерін болжамдамайды.
II. Жеке тұлғаларды кредиттеу нарығы
Ұзақ мерзімді қаржыландыру көздерінің болмауына байланысты банктер үшін тұтынушылық кредиттеу басым болып табылады. Жалпы банктер кредиттер бойынша қолайлы талаптар ұсынды және халыққа қызмет көрсету сапасын жақсартты. Ипотекалық кредиттеуді баяу қалпына келтіру үрдісі сақталып отыр.  
	5-диаграмма. Ипотекалық кредиттеуге сұраныстың және өсу қарқынының өзгеруі

	Дерек көзі: ҚРҰБ

	6-диаграмма. Ипотекалық кредиттер бойынша сұраныстың өзгеруіне жекелеген факторлардың ықпалы

	Дерек көзі: ҚРҰБ


1. 2012 жылғы 4-тоқсанда ипотекалық кредиттерге сұраныстың өсуін банктердің 38% көрсетті, бұл 2012 жылғы 3-тоқсанда  34% құраған осындай көрсеткіштен шамалы ғана артық. ҚҚК деректері бойынша 2012 жылғы 4-тоқсанда ипотекалық кредиттеудің өсу қарқыны 3,7%, 2012 жылғы 3-тоқсанда – 2,2% құрады (5-диаграмма). 
Банктердің көпшілігінің (72%) деректері бойынша тұтынушылық қарыздарға сұраныс көбейді, бұл нарыққа қатысушылар үшін осы кредиттеу сегментінің тартымды екенін көрсетеді. ҚҚК деректері бойынша тұтынушылық кредиттердің көлемі 2012 жылғы 4-тоқсанда 3-тоқсанмен салыстырғанда 10%-ға ұлғайды (7 және 8-диаграмма).
Банктердің бағалауы бойынша  қарыз алушылар үшін кредиттер бойынша ең тартымды талаптар кредитті ресімдеу жылдамдығы, қажетті құжаттаманың аздығы, бөліп-бөліп төлеу, сондай-ақ өнім құнының қолайлығы болып табылады. Осыған байланысты көптеген банктер клиенттерге мынадай жеңілдіктерді ұсыну арқылы қарыз алушыларды тарту бойынша әртүрлі іс-шараларды өткізеді:  (1) пайыздық мөлшерлемелерді төмендету мүмкіндігі (мөлшерлемелер нарықтық коньюктураның өзгеруіне қарай белгіленіп түзетіледі және банктің клиентпен ынтымақтасуының ауқымына қарай төмендетілуі мүмкін), (2) кредиттеу мерзімін ұзарту мүмкіндігі (жобаларды кредиттік желілер шеңберінде қаржыландыру төмен пайыздық мөлшерлемелерді қолдануға, сондай-ақ кредиттеу мерзімдерін ұзартуға да мүмкіндік береді), (3) клиентке бағдарлау жүйесі бойынша қызмет көрсету және консультация беру (қажет болған жағдайда банк қызметкерлері клиенттерге өздері барады), (4) айыппұл санкцияларын қолданбай-ақ кредитті мерзімнен бұрын өтеу мүмкіндігі.
	7-диаграмма. Тұтынушылық кредиттеуге сұраныстың және өсу қарқынының өзгеруі

	   Дерек көзі: ҚРҰБ

	8-диаграмма. Тұтынушылық кредиттеу сұранысына жекелеген факторлардың ықпалы

	 9-диаграмма. Кредит саясатының өзгеруі (ипотека)

	Дерек көзі: ҚРҰБ


2. 2012 жылғы 4-тоқсанда банктердің 25% тұтынушылық қарыздарға қатысты және банктердің 10%-ға жуығы ипотекалық өнімдерге қатысты  кредит саясатын жеңілдетті  (9 және 10-диаграммалар). 2012 жылғы 
4-тоқсанда ипотекалық кредиттер бойынша айтарлықтай жеңілдету, оны 2013 жылдың 
1-тоқсаннына ауыстырғандықтан, банктер болжағандай, болған жоқ. 2012 жылғы 
4-тоқсан жаңа жылдық іс-шараларға келетінін назарға ала отырып, банктердің көбі тұтынушылық кредиттер бойынша маркетинг жұмысын белсенді жүргізді. Осыған байланысты банктер кредиттеу бойынша әртүрлі талаптар ұсынды: бастапқы жарнаны төмендету, қарыз мерзімін ұзарту, кейбір комиссиялық ақылар түрлерін алып тастау және басқа да қолайлы талаптар. Бұл ретте банктердің қосымша маркетинг қадамы ретінде ақысыз ілеспе қызметтерін, мысалы, ипотекалық кредиттеу кезінде объектіні сақтандыруды немесе қарыз алушының өмірін сақтандыруды ұсыну болды.

Банктер қорландырудың шектелуіне байланысты ипотекалық кредиттерді белсенді кредиттеуге дайын емес, сондықтан банктер қазіргі кезде қысқа мерзімді тұтынушылық кредиттерге бағытталып отыр. Жуық арада банктерді қорландырудың негізгі көзі ретінде ұлттық валютадағы салымдар бойынша пайыздық мөлшерлемелердің төмендеуі күтіліп отырған жоқ, тиісінше кредиттік ресурстар бойынша құнды едәуір төмендету де болжанып отырған жоқ.  
Нәтижесінде банктердің кредиттік саясаты кредиттер бойынша бағаға жатпайтын талаптардың төмендеуіне, атап айтқанда қарыздарды қарау жылдамдығы мен оларды ресімдеу қолайлылығына бағытталатын болады. Бұл ретте 2013 жылғы 1-ші тоқсанда банктердің 56% тұтынушылық өнімдерге және 31% - ипотекалық кредиттеуге деген сұраныстың өсетінін болжап отыр.  

	10-диаграмма. Кредит саясатының өзгеруі (тұтынушылық кредиттеу)

	Дерек көзі: ҚРҰБ

	11-диаграмма. Банктердің күтуі және жылжымайтын мүліктің орташа бағасының нақты өзгеруі  

	Дерек көзі: ҚРҰБ, ҚР Статистика агенттігі


Сонымен қоса, банктердің 90%-нан астамы 2013 жылғы 1-ші тоқсанда кредиттеудің негізгі бағаға жатпайтын талаптарын (кредиттік лимиттер, кредитті өтеу мерзімдері, кепілдік қамтамасыз етуге қойылатын талаптар) сақтауды болжап отырған болса,  90% баға талаптарын өзгеріссіз қалдыруды жоспарлап отыр. Ипотекалық қарыздарға қатысты кредиттік саясатты жеңілдетуді банктердің 14%, тұтынушылық кредиттерге қатысты кредиттік саясатты жеңілдетуді респонденттердің 16% жоспарлап отыр.    

Қазақстан Республикасы Статистика агенттігінің деректері бойынша 2012 жылғы 4-ші тоқсанда жылжымайтын мүліктің бағасы 2012 жылғы 3-ші тоқсанмен салыстырғанда 2,7%-ға өсті. Көптеген банктердің (85%) бағасы бойынша 2013 жылғы 1-ші тоқсанда жылжымайтын мүліктің бағасы бұрынғы деңгейде қалады және респондент банктердің 12% ғана бағалардың өсуі байқалатын болады деп санайды (11-диаграмма). Халық кірістерінің баяу өскенін, тұрғын үйді сатып алу және сату ұсыныстарының шектеулі санын, тұрғын үй құрылысына және оны сатып алуға берілген кредиттердің аздаған мөлшерін ескерсек, банктердің бағалауы бойынша 2013 жылы жылжымайтын мүлік бағасының едәуір өсуі орын алмайды. Банктердің пікірі бойынша, пайдалануға берілген жаңа объектілердің шектеулі саны тұрғын үй тапшылығын сақтауға ықпал ететін болады.    

III. Тәуекелдер картасы 
Банктердің несие портфеліндегі жұмыс істемейтін кредиттерінің жоғары үлесі портфель сапасына қысым көрсетуді жалғастырып келеді. 2012 жылғы 4-тоқсанның нәтижелері бойынша банктер несие портфелін жақсарту мақсатында проблемалық қарыздарды қайта құрылымдау және кредиттеудің корпоративтік және бөлшек сегменттеріндегі кепіл мүлкін өндіріп алу бойынша қарқынды жұмысын жалғастырып келеді. 
	12-диаграмма. Проблемалық кредиттер бойынша кепіл мүлкін өндіріп алу операциялары санының өзгеруі

	Дерек көзі: ҚРҰБ


2012 жылғы 4-ші тоқсандағы нәтижелер бойынша тұтынушылық кредиттер бойынша кепіл мүлігін өндіріп алу операцияларының саны аздап төмендегені байқалады, заңды тұлғалардың портфелі және ипотекалық портфель бойынша осы көрсеткіш елеулі түрде өсті (12-диаграмма). Қарыз алушылардың борыштарын қайта құрылымдау бойынша операциялардың саны өскені заңды тұлғалар мен тұтынушылық кредиттеу қарыздары бойынша байқалады (13-диаграмма). 2013 жылғы 1-тоқсанда банктердің 22%-ы несие портфелінің сапасы жақсаратынын болжамдап отыр, банктердің 76%-ы бұл көрсеткіш өзгеріссіз қалады деп ойлайды, бұл ретте респонденттердің 3%-ы кредиттік портфель аздап нашарлайды деп күтуде.
	13-диаграмма. Қарыз алушылардың борыштарын қайта құрылымдау бойынша операциялар санының өзгеруі 

	Дерек көзі: ҚРҰБ

	14-диаграмма. Банктердің несие портфелі сапасының өзгеруі

	15-диаграмма. Банктердің кредиттік тәуекелді қабылдауы

	Дерек көзі: ҚРҰБ


Жекелеген кредиттер бойынша қосымша провизиялар құруға байланысты және несие портфелінің біраз ұлғаюы есебінен портфельдің азын-аулақ жақсаратыны күтілуді. Осыған орай банктердің 26%-ы портфельдің сапасы корпоративтік секторда жақсаратынын күтуде және банктердің 12%-ы жеке тұлғаларды кредиттеуде күтуде, бұл ретте қалған респонденттер (тиісінше 71% және 88%) портфельдің сапасы өзгеріссіз қалатынын болжамдайды (14-диаграмма).

Банктер пікіртерімінің қорытындысы бойынша (1) мерзімі өткен берешекті өтеу бойынша мерзімін ұзартуды ұсыну, (2) кредиттің жалпы мерзімін ұзарту және төлемдер графигін өзгерту, (3) қарыз алушыға банк белгілеген кезең ішінде банк алдындағы қарызына қайта құрылымдауды жүргізу, оның ішінде қарыз алушының басқа банкке жүгінуі арқылы қарызын қайта құрылымдау, айыппұл (өсімпұл және банктің басқа санкциялары) санкцияларын қолданбау  проблемалық кредиттермен жұмыс кезінде басымды шаралар болып қалатынын атап өту қажет. Банктер үшін қорландырудың негізгі көздері заңды және жеке тұлғалардың депозиттері (тиісінше банктердің 64% және 60%-ы), жұмыс істейтін акционерлердің есебінен капиталды ұлғайту (38%), алынған пайданы қайта инвестициялау (40%), борыштық бағалы қағаздарды Қазақстанның қор биржасында орналастыру (26%) болып қалып отыр. Сонымен қоса, банктердің 14%-ы қайта қаржыландыру қарыздары, Қазақстан Республикасы Ұлттық Банкінің тұрақтандыру кредиттері мен даму институттары арқылы бөлінетін қаражат түріндегі мемлекеттік қолдауға сеніп отыр. Банктердің тәуекелдерін басымдылығы бойынша бөлу кезінде кредиттік тәуекел негізгі тәуекел болып қалып отыр (15-диаграмма). Мемлекеттік бағалы қағаздар мен энергетика компанияларының жоғары өтімді бағалы қағаздары тәуекелге аз ұшырайтындықтан, банктер бос қаражаттарын бұл құралдарға инвестициялауды жалғастыруда. Тұтастай алғанда, банктер 2013 жылғы 1-тоқсанда депозиттік базаны кеңейту бойынша, сондай-ақ жұмыс істемейтін қарыздарды қайта құрылымдау, үмітсіз қарыз алушылармен шағым-талап мәселелерін шешу бойынша белсенді жұмысты жалғастырып жатыр.
� Осы жерде және одан әрі диаграммалардағы нәтижелер респонденттер жауаптарының таза пайыздық өзгеруінің өзгерісі түрінде берілген, ол қандай да болмасын өлшемнің ұлғаюын/азаюын белгілеген респонденттердің және қандай да болмасын өлшемнің төмендеуін/қатаңдауын белгілеген респонденттердің % айырмасы ретінде есептеледі. 0 төмен мән  қандай  да  болмасын өлшемнің  қатаңдатылуы/төмендеуі, 0 жоғары мән қандай да  болмасын мәннің жұмсаруы/ұлғаюы. Бұл жағдайда диаграммада нақты  сұраныс пен  сұранысты күтулердің өзгеруі берілген. 


� Осы жерде және одан әрі ҚҚК - Қазақстан Республикасы Ұлттық Банкінің Қаржы нарығын және қаржы ұйымдарын бақылау мен қадағалау комитеті.


�  банктің стандарттық кредиттер  бойынша маржасы, банктің кредиттеудің анағұрлым тәуелді түрлері  бойынша маржасы


� пайыздық мөлшерлемемен байланысты емес кредиттік желі, кредитті  өтеу мерзімі, кепіл талаптары, ковенанттар, комиссиялар, негізгі борыш  сомасы бойынша жеңілдік кезең


� Нәтиже әртүрлі өлшемдердің ұлғаюын/азаюын атап өткен респонденттер пайыздарының айырмасы ретінде есептелетін респонденттер есептерінің таза пайыздық өзгерісі түрінде берілді. 





PAGE  
6

